
Preface 

 

Ladies and gentlemen, 

All of you have been well acquainted with our respected 
father, Sahitya Vachaspati Gulab Khandelwal ji. For nearly 
eight decades, he has greatly enriched Hindi literature with 
his unique writing. Gulab ji has not left any area of poetry 
untouched. Doha, Sonnet, Geet, Prabandh Kavya, Epics, 
Drama etc. His works are of eternal significance or can be 

a  

Gulab ji has classified his devotional songs into nine 
categories according to emotions, which will be found in his 
new collection "Bhakti Sagar" (under publication). Gulab ji has 
very successfully introduced the famous forms of Urdu Rubai 
and Ghazal in Hindi.  

On Gulab Ji's 97th birthday, we are presenting you a 
compilation of twenty-one selected songs and ghazals. 

This booklet will give a glimpse of the different shades of 
emotions expressed through his poems. Two ghazals written 
in the last phase of his life are also attached. The language of 
the compositions is quite simple and touching to the heart. 
Hope you like it and make it a part of your personal book 
collection.  

Thanks. 

Sincerely,  

Shobha Khandelwal  3477 Hunting Run Road 
Anand Vardhan Khandelwal Medina, Ohio 44256,  

 Feb, 2021     USA 

unheN bhaj, re jag-jiiv gaNvaar! 

dashrath ke ghar meN janmeN jo, jag ke sirjanhaar 

 

sote aur jaagte pratikshaN 

kartaa rah unkaa hii sumiran 

vahii kaaT maayaa ke bandhan 

leNge tujhe ubaar 

 

mile aayu ke din haiN thoRe 

yahiiN raheNge jo dhan joRe 

khel khilaunoN se muNh moRe 

kar unse hii pyaar 

 

amit yoniyoN meN phirne par 

milaa tujhe maanav-tan sundar 

siitaa-raam-bhakti-ras piikar 

le ab ise saNvaar 

 

unheN bhaj, re jag-jiiv gaNvaar! 

dashrath ke ghar meN janmeN jo, jag ke sirjanhaar

 
 
 
 
 
 
 

Source Geet Ratnavali

isii kadamb tale 

kabhii raadhikaa aur shyaam dikhte the gale-gale 

 

yamunaa vahii, vahii madhuvan hai 

vahii chaaNd hai, vahii gagan hai 

kintu guuNjtaa jhillii svapn hai 

                      vanshii ke badle 

 

raas nahiiN rachte ab taT par 

dhuum n machtii hai panghaT par 

juRte nahiiN dvaar ke vaT par  

           paNchhii saaNjh Dhale 

 

yoN to phir bhii megh ghireNge 

naynoN meN ghanshyaam tireNge 

kintu bhuul kar bhii n phirNge 

                        ab ve din pahle 

 

isii kadamb tale 

kabhii raadhikaa aur shyaam dikhte the gale-gale 

 

 

 

 

 
 
 

Source giit vrindaavan

naam lete jinkaa dukh bhaage 

milaa unheN to jiivan-bhar dukh hii dukh aage -aage 

 

chhuuTaa avadh saath priy-jan kaa 

shok asah thaa pitaa-maraN kaa 

dekh kaShT muniyoN ke man kaa 

                                             van ke sukh bhii tyaage 

 

van-van priyaa-virah meN phirnaa 

 

bhraataa kaa muurchhit ho girnaa 

                                             nit nav-nav dukh jaage 

 

guuNjii dhvani jab kiirti-gaan kii 

phir chir-dukh de gayii jaankii 

maaNg unhiiN- sii shakti praaN kii 

                                  man! Tuu sukh kyaa maange! 

 

naam lete jinkaa dukh bhaage 

milaa unheN to jiivan-bhar dukh hii dukh aage-aage 

 

 
 
 
 
 
 
 
 

Source siitaa-vanvaas

maine tujhko hii gaayaa hai 

mere shabd-shabd meN jhilmil terii hii chhaayaa hai 

  

jab bhii maine khiiNchii rekhaa 

paas khaRe tujhko bhii dekhaa 

mere jiivan kaa yah lekhaa 

    tune likhvaayaa hai 

 

iskaa har akshar hai akshar 

mere svar meN hai teraa svar 

pratipal shat-shat ruup badalkar 

                   tuu hii to aayaa hai 

 

yadypi maiN thaa chir-vidrohii 

jaRtaa ne thii gati-mati mohii 

par tuune is rajkaN ko hii 

                   nabh par pahuNchaayaa hai 

 

maine tujhko hii gaayaa hai 

mere shabd-shabd meN jhilmil terii hii chhaayaa hai 

(bhaav-mere giit) 
 

 
 
 
 
 
 
Source Bhakti-Ganga

mere antar meN chhaa jaao 

janam-janam kii pyaas bujhe, prabhu! aisaa ras barsaao 

 

kitne bhii do aage-aage 

shishu ko raaj-bhog muNh maNge 

apne ghar kii sudhi jab jaage 

             unse bhulaa n paao 

 

biit gaye din khel khilaate 

kabhii haNsaate, kabhii rulaate 

kyoN, pal bhii jo Thahar n paate 

            vahii khilaune laao 

 

pat rakh lii tumne miiraa kii 

milii suur ko baaNkii jhaaNkii 

tulsii ne maanas meN aaNkii 

                   jo chhavi, mujhe dikhaao 

 

mere antar meN chhaa jaao 

janam-janam kii pyaas bujhe, prabhu! aisaa ras barsaao 

     

bhaav vinay  

 

 

 

 

Source tilak kareN raghuviir 

o sahchar anjaane! 

mujhko to gatimay rakkhaa hai terii hii karuNa ne 

 

jis din jiivan-kusum khilaa thaa 

yauvan kaa prabhaat pahilaa tha 

kuchh aisaa aabhaas milaa thaa 

tuu bhii saath-saath chaltaa hai apnaa aaNchal taane 

 

jab bhii diye kaal ne jhaTke 

paaNv shuuny maruthal meN bhaTke 

maiNne dii aavaaz palaT ke 

aur aa gayaa thaa jhaT se tuu mujhko paar lagaane 

 

jab tak haath shiish par teraa 

koii kyaa kar legaa meraa! 

phaTtaa jaataa aap aNdheraa 

kaTte jaate haiN bhay-sanshay ke kul taane-baane 

 

o sahchar anjaane! 

mujhko to gatimay rakkhaa hai terii hii karuNa ne

bhaav tuu  
 
 
 
 
 
 
 

 
 

Source ham to gaakar mukt hue

jiivan saphal karo 
karuuN aartii, maatu bhaartii! charaN, charaN utro 
 
phuule phenil jalnidhi-saa man 
kallolit, hillolit yauvan, 
shaarad-haasini! he nabh-vaasini! Svar-aabharaN dharo 
 
triN-taru-chetan, bhuu-nabh-kavita 
nakhat rajat-akshar, raj-savita 
amrit-vilaasinii! jagat prakaashini! 
jan-jan-man vihro 
 
karuNaamayi, shatrupiNi, dhanyaa! 
antar-chhaayaa-jyoti ananyaa! 
bhav-bhay-naashini! hriday-hulaasini! 
maNgal-raag bharo 
 
jiivan saphal karo 
karuuN aartii maatu bhaartii! charaN, charaN utro 
 
 

bhaav bhagvatii ke prati  
 

 
 

 

 

 

 

 

 

Source aayu banii prastaavnaa  

baiTh kar mere sur meN gaao 

saat suroN meN is jiivan ke saare khel dikhaao 

 

 

chitr khiiNch de tirchhe baaNke 

-piiRaa ke 

maadak raNg sajaao 

 

 

taare toR pagoN par dhar de 

amay kar de 

     aisii taan sunaao 

 

alTe jiivan-dhaaraa 

 

 

ghar kii yaad dilaao 

 

 

baiTh kar mere sur meN gaao 

saat suroN meN is jiivan ke saare khel dikhaao 

 
 

 
bhaav kaal chintan  

 
 

 
 
 
 
 
 
 
 
Source bhakti gaNgaa

akelaa chal, akelaa chal 

 

bhale hii ho n koii saath, terii baaNh dharne ko 

dikhaaii de n koii praaN kaa dukh-bhaar harne ko 

diyaa ban aap apnaa hii, andheraa duur karne ko 

nahiiN hai duusraa sambal 

 

nahiiN hai vyom meN koii, udhar tuu dekhtaa kyaa hai! 

sitaare aap haiN bhaTke hue, unko pataa kyaa hai! 

sabhii haiN khel shabdoN ke, kitaaboN meN dharaa kyaa hai! 

nikal is jaal se, paagal! 

 

yahii vishvaas rakh man meN ki terii lau anshvar hai 

dikhaaii de rahaa jo ruup, mriNmay aavaraN bhar hai 

bhale hii deh miTtii ho, tujhe kab kaal kaa Dar hai! 

dhare path saty kaa avikal 

 

akelaa chal, akelaa chal 

akelaa chal, akelaa chal 

 

 

(bhaav apne prati  

 
 
 
 
 
 
Source tilak kareN raghuviir 

o mere man ! 

 

ichchhaa kaa pahlaa sone kaa mrig tuu aayaa andhere ke van meN 

terii hii khoj meN kaal kaa dhanvii phirtaa rahaa hai bhuvan meN 

tuu hii hai dhartii, tuu hii hai saagar, tuu hii hai niilgagan 

 

tuu jo kahe to himaalay uThaa luuN, gangaa kii dhaaraa badal duuN 

tuu jo kahe to ye ghar chhoR kar maiN jaNgal pahaaRoN meN chal duuN 

tuu hii dharaataa hai gaaNdiiv mujhse raNkshetr meN krishN ban 

 

yah to bataa de ki tuu hii n hogaa to phir maiN yahaaN kyaa karuuNgaa 

nabh par chaRhuuNgaa ki bhuu meN gaRuuNgaa ki chir-shuuny meN jaa maruuNgaa 

tere hii iNgit se phirtaa rahaa hai chakkar meN yah agnikaN 

 

o mere man ! 

 

 

bhaav asmita  

 

 

 

 

 

 

 

Source -shabdoN se pare

milan kii belaa biit gayii 

aur abhii tuu DhuuNDh rahii hai kaliyaaN nayii-nayii! 

 

kab yah maalaa ban paayegii! 

kab tuu priy ko pahnaayegii! 

haar guuNthtii rah jaayegii 

arii baavlii! dekh Dhal rahii rajnii sudhaamayii 

 

thaa shriNgaar bhale hii aadhaa 

kahaaN samarpaN meN thii baadhaa! 

kyoN itnaa kaThor vrat saadhaa! 

kisko dikhlaayegii kal yah suShmaa jag-vijayii! 

 

milan kii belaa biit gayii 

aur abhii tuu DhuuNDh rahii hai kaliyaaN nayii-nayii! 

 

 
bhaav madhuropaasnaa  

 
 
 
Source bhakti gaNgaa

duniyaa merii hai yaa terii 

kyoN phir iskii chintaa meN kaalii hoN raateN merii! 

 

koii ulTii chaal chalaaye 

yadi yah terii or n aaye 

Dar kyaa, yadi tuu ise banaaye 

                                              kabhii raakh kii Dherii! 

 

tretaa meN thaa maiN kapigaN meN 

dvaapar meN thaa vrindaavan meN 

maiN to tere saath bhuvan meN  

                                                  detaa huuN bas pherii 

 

yahii vinay hai, mere man ko  

yadi mohit kar le yah kshaN ko 

karne meN vimukt chetan ko  

                                                     tanik n karnaa derii  

 

duniyaa merii hai yaa terii 

kyoN phir iskii chintaa meN kaalii hoN raateN merii! 

 

bhaav sansaar chintan    

 
 

 

 

 

 

 

Source tilak kareN raghuviir  

jay ho  

 

dukh par sukh  tam par prakash kii 

jaRtaa par gati kii, vikaas kii 

marN-traas par manuj-shvaas kii 

agni-shikhaa akshay ho 

 

nij par par, nar par naratv kii 

panchtatv par aatm-satv kii 

ghan-mahatv par jan-samatv kii 

sang-shakti kaa bhay ho 

 

kutil asundar par sundar kii 

pavi kaThor par komal kar kii 

pralay-kshitij par vishvmbhar kii 

nav Jyoti kaa uday ho 

 

jay ho 

 

 

 
 
 
 
 
 
 
 
 
 
Source uusar kaa phuul  

ritu vasant kii aayii  

nav prasuun phuule, taruoN ne nav hariyaalii paayii 

 

paakar      phir  se ruup  salonaa 

mahak uThaa van kaa har konaa 

kartii     jaise   jaaduu     Tonaa 

                     phirii naval purvaaii 

 

lajjaa    ke    avgunThan     sarke 

naynoN meiN nuutan ras bharke 

gale   lagii   latikaa   taruvar   ke 

                bhartii mridu aNgRaaii 

 

ritu vasant kii aayii 

nav prasuun phuule, taruoN ne nav hariyaalii paayii 

 

 

 

 
 
 
 
 
 
 
 
 
 
 
 
Source kitne jiivan kitnii baar  

chaandnii khel rahii holii 

 

kirNoN kii pichkaarii bharkar 

chhoR rahii tam-kriShN-vadan par 

dishi-dishi rang-abiir rahaa bhar 

niilii nabh-yamunaa-pulinoN par raadhaa-sii bholii 

 

naach rahii nabh-kunjoN meiN phir 

sir le shashi kii kalshii asthir 

TuuT rajat kumkume rahe gir 

  ghuum-ghuumkar taal de rahii taaroN kii Tolii 

 

nav kadamb-kaanan meiN bhaTkii 

chalii dhare vrajyaa panghaT kii 

bikhar rahii raNg-rolii paT kii 

saadhoN se bhar rahii phailkar naynoN kii jholii 

 

                             chaandnii khel rahii holii  

 

 
 
 
 
 
 
 
 
 
 
 
Source chaandnii  

meraa hriday kulish-kaThor  

                   mritikaa ghaT-saa n phuuTaa TuuTte hii Dor 

 

vah chapalta, smit vadan kaa vah saral ullaas 

ve sudhaamay shabd jaise svapn kaa aabhaas 

bhuumi par bhii pag jise rakhne n detaa, haay! 

vahii komal gaat siktaa meiN dabaayaa jaay! 

 

              bhagn sar-saa saaNs maiN bhartaa rahuuN din-raat 

              toRkar le jaay koii praaN kaa jaljaat  

              vahii bhuumi, gagan, dishaayeN, vahii sab sansaar 

                 jyoti-hans uRaa kahaaN jaane kshitij ke paar! 

 

pahuNch saktaa aaj maiN bhii uR usiikii or 

                                           meraa hriday kulish-kaThor 

 
 
 
 
 
 
 
 
 
 
 
 
 
 
 
Source nupur baNdhe charaN  

gaye n pahle-se nayan, lipaT driShti se lol 

mile, khile, sakuche, jhuke, uThe, baRhe bebol 

 

kahaa, sunaa, ruuThaa, manaa, nij meN hii pratiyaam 

aadhaa man raadhaa banaa, aadhaa man ghanshyaam 

 

din bichhuRe nishi ko mileN, nishi bichhuRe jo praat 

ham-tum bichhuReN saaNjh ke, din ko mile n raat 

 

yah jo aaNsuu kii jhaRii, aaNkhoN se aviraam 

is baalaa ke hriday meN chhipe kahiiN ghanshyaam 

 

nahiiN bichhuRne ke sivaa, priy! Yadi any upaay 

ham dekheN, jaavo n tum, tum dekho, ham jaayeN 

 

triShaa hare n bhare udar, kare n shiital daah 

vrithaa garajtaa sindhu! Tuu lekar salil athaah 

 

dohaa  

 
 
 
 
 
 
 
 
 
 
 
Source ruup kii dhuup  

maiN tumheN dekhtaa hii rahtaa  

 

naynoN meN aviral nayan Daal 

chhuu aruN adhar chhavi-kiraN-maal 

palkoN meN pal pal pulak-jaal 

saaNsoN meN Saurabh van bahtaa 

 

van-van vasant kaa alhaRpan 

kaN-kaN meN iThlaataa yauvan 

tum chir-naviin, tum chir-nuutan 

prati-rom vikal, vihval kahtaa 

 

kshaN-badh yugoN ke chapal charaN 

drig-pulinoN meN anjaan kiraN 

re bhar jaatii anant jiivan 

maiN madhur vikaltaa ban bahtaa 

 

maiN tumheN dekhtaa hii rahtaa  

 
 
 
 
 
 
 
 
 
 
 
 
 
Source kavitaa  

tuu yahaaN mile ki vahaaN mile, tujhe haaN kahuuN ki main naa kahuuN! 

usii raNg meN ho jahaaN mile, ye bataa ki main tujhe kyaa kahuuN 

 

kahiiN kuchh nahiiN tuu agar nahiiN, tujhe dekhe bas vo nazar nahiiN 

tuu chhipaa hai hoke bhii har kahiiN, tere ghar kaa kaise pataa kahuuN! 

 

tuu andheraa hai, tuu hii roshnii, tuu hii maut hai, tuu hii zindgii 

 meN tuu, tere tuu  meN maiN, tujhe khud se kaise judaa kahuuN! 

 

tuu qadam-qadam mere saath hai, mere haath meN teraa haath hai 

merii lau to aabehayaat hai, ye diyaa jalaa ki bujhaa kahuuN 

 

kabhii dii jo tulsii-kabiir ko, vahii aab de tuu gulaab ko 

ki naziir ho jo gazal kahuuN, ki qabuul ho jo duaa kahuuN 

 
 
 
 
 
 
 
 
 
 
Source gazal gaNgaa aur uskii lahreN

jo n aaye lauTke phir kabhii, mujhe usse milne kii aas hai 

jo sadaa ko chhoR gayii mujhe, usii hamkadam kii talaash hai 

 

 

vahii mujhse duur hii duur hai, mere paas se bhii jo paas hai 

 

kabhii din jo lauT n aayeNge, mere dil se nikal n paayeNge 

jo n miT sake ye vo dard hai, jo n bujh sake ye vo pyaas hai 

 

jo gayii bhii hai mujhe chhoRkar, chhipii hogii vah kisii moR par 

use DhuuNDh hii luuNgaa main dauRkar, kyoN abhii se, dil! Tuu hataash hai 

 

kabhii pahle bhii thaa ye bharam huaa ki mujhe hai usne bhulaa diyaa 

 

 

koii mujhko aisii duaa n de, koii mujhko aisii sazaa n de 

ye gulaab kaise khilaa rahe, jo bichhuRke usse udaas hai! 

(In 2016, on the death of his wife) 

 
 
 
 
 
 
 
 
 
 
 
Source gazal gaNgaa aur uskii lahreN

ab to chalne ke din aaye  

sab ko raam-raam karte haiN donoN haath uThaaye 

 

ghirtaa hai tuuphaan, n jaane kise kahaaN le jaaye! 

yahii bahut hai, itne din ham saath-saath rah paaye 

 

nadii-naav saNyog huaa thaa, apne the n paraaye 

prem-paash meN baaNdh kisii ne ye sab naach nachaaye 

 

samjhe jo jiskaa jii chaahe, kahe jise jo bhaaye 

nindaa-stuti se pare aaj ham, yah jag kyaa bharmaaye! 

 

hoN gulaab meN raNg n ab ve, gaye, jahaaN se aaye 

par uskii khushbuu n miTegii, koii laakh miTaaye 

 
 
 
 
 
 
 
 
 
 
 
 
 
 
 
 
 
 
 
 
 
Source sab kuchh kriShNaarpaNam



 

 
 

 
 

 

 

 


